
წერილის	ნომერი:31-31262957		
თარიღი:	22/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	ლესის

ადმინისტრაციული	ერთეულის	მაჟორიტარი	დეპუტატის

ელისო	ჭიჭინაძის	მოსახლეობასთან	შეხვედრისა	და	2025	წლის	30
ოქტომბრიდან

დღემდე	გაწეული	მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

სოფელი,	თემი,	დაბა:	ლესის	ადმინისტრაციული	ერთეული

შეხვედრის	ჩატარების	თარიღი:	20.10.2026	წელი	12:00	საათი

შეხვედრას	 ესწრებოდნენ:	 ლანჩხუთის	 მუნიციპალიტეტის	 ლესის
ადმინისტრაციული	 ერთეულის	 მაჟორიტარი	 დეპუტატი	 ელისო	 ჭიჭინაძე,
ლანჩხუთის	 მუნიციპალიტეტის	 სუფსის	 მაჟორიტარი	დეპუტატი	ია	მოქია,	 ფრაქცია
„ხალხის	 ძალა”-ს	 თავმჯდომარე	 მაცაცო	 ბურჭულაძე,	 საკრებულოს	 აპარატის
მეორე	 რანგის	 მეორადი	 სტრუქტურული	 ერთეულის	 ხელმძღვანელი
ნიკოლოზ	 კოზანაშვილი,	 საკრებულოს	 აპარატის	 მეოთხე	 რანგის	 პირველი
კატეგორიის	 უმცროსი	 სპეციალისტი	 ეკა	 მეგრელიშვილი	 და	 ადგილობრივი
მოსახლეობა.

ლესის	 ადმინისტრაციული	 ერთეულის	 მაჟორიტარმა	 დეპუტატმა	 ელისო
ჭიჭინაძემ	 შეხვედრაზე	 აღნიშნა,	 რომ	 საქართველოს	 ორგანული	 კანონის
„ადგილობრივი	 თვითმმართველობის	 კოდექსის“	 88-ე	 მუხლის	 1-ლი	 ნაწილის	 და
„ლანჩხუთის	მუნიციპალიტეტის	საკრებულოს	რეგლამენტის	შესახებ“	2014	წლის	24
ივლისის	 №13	 დადგენილების	 131-ე	 მუხლის	 1-ლი	 პუნქტის	 შესაბამისად
საკრებულოს	 ყველა	 წევრი	 ვალდებულია	 ამომრჩეველს	 ყოველწლიურად
წარუდგინოს	ანგარიში	გაწეული	მუშაობის	შესახებ.	დეპუტატის	მანდატი	სპეციფიური
ხასიათისაა,	 რომელიც	 ითვალისწინებს,	 როგორც	 საკრებულოში	 ძირითადი
კანონმდებლობის	 მოწესრიგების	 უზრუნველყოფას,	 ასევე	 შუალედურ	 როლს
ასრულებს	მოსახლეობასა	და	აღმასრულებელ	ხელისუფლებას	შორის.

მან	 მოსახლეობას	 მადლობა	 გადაუხადა	 გვერდში	 დგომისთვის	 და	 იმისთვის,	 რომ
გამონახეს	 დრო	 შეხვედრაზე	 დასასწრებად.	 დეპუტატმა	 ვრცლად	 ისაუბრა	 ლესის
ადმინისტრაციულ	 ერთეულში	 ერთი	 წლის	 განმავლობაში	 გაკეთებულ	 ყველა
ინფრასტრუქტურულ	 პროექტზე,	 ასევე	 სოფლის	 მხარდაჭერის	 პროგრამით
განხორციელებულ	 სამუშაოებზე.	 ასევე	 აღნიშნა,	 რომ	 იგი	 არის	 ლანჩხუთის
მუნიციპალიტეტის	 საკრებულოს	 სივრცით-ტერიტორიული	 დაგეგმარებისა	 და
ინფრასტრუქტურის	 და	 ლანჩხუთის	 მუნიციპალიტეტის	 საკრებულოს	 სოციალურ
საკითხთა,	განათლების,	კულტურისა	და	ახალგაზრდულ	საქმეთა	კომისიების,	ასევე
ფრაქცია	 „	 ქართული	 ოცნება-დემოკრატიული	 საქართველოს“	 წევრი.	 აქტიურადაა



ჩართული	 აღნიშნული	 კომისიებისა	 და	 ფრაქციის	 მუშაობაში,	 სადაც	 ხდება
სხვადასხვა	 მნიშვნელოვანი	 საკითხის	 განხილვა	 და	 შემდგომ	 საკრებულოს
სხდომაზე	 დამტკიცება.	 ასევე	 აქტიურადაა	 ჩართული	 ლესის	 ადმინისტრაციულ
ერთეულში	შემავალ	ყველა	სოფელში	მიმდინარე	ინფრასტრუქტურული	პროექტების
დაგეგმვასა	და	შესრულებაში.

ელისო	 ჭიჭინაძემ	 აღნიშნა,	 რომ	 სოფელში	 მართალია	 არის	 რიგი	 პრობლემები,
მაგრამ	 როგორც	 ადგილობრივი,	 ისე	 ცენტრალური	 ხელისუფლების	 დახმარებით
ეტაპობრივად	 ხდება	 მათი	 მოგვარება.	 ერთერთი	 მთავარი	 ხელშეწყობა
მუნიციპალიტეტის	 მერიიდან	 მოსახლეობის	 მიმართ	 არის	 არსებული	 სოციალური
პროგრამებით	 გაწეული	 დახმარება	 თანადაფინანსების	 სახით,	 რაც	 მოსახლეობას
უადვილებს	 ამათუიმ	 გამოკვლევის	 ჩატარებას.	 მიმდინარეობს	 მსჯელობა	 იმასთან
დაკავშირებით,	 რომ	 აღნიშნულ	 პროგრამები	 კიდევ	 უფრო	 გაუმჯობესდეს	 და
დაიხვეწოს.	 რაც	 შეეხება	 ინფრასტრუქტურას,	 მიმდინარე	 წელს	 ლესის
ადმინისტრაციულ	 ერთეულში	 იწყება	 შიდა	 გზების	 მოწესრიგება,	 ასევე	 მალე
დაიწყება	 საბავშვო	 ბაღის	 რეაბილიტაციაც.	 სოფლის	 მხარდაჭერის	 პროგრამით,
კრებაზე	 ადგილობრივი	 მაცხოვრებლების	 უმრავლესობის	 გადაწყვეტილებით	 მოხდა
საექიმო	 უბნის	 მოწყობა,	 რაც	 აუცილებელ	 საჭიროებას	 წარმოადგენდა	 სოფლის
მოსახლეობისთვის,	 მოეწყო	 ასევე	 საკონცერტო	 დარბაზიც.	 შემდგომშიც
აუცილებელია	 მოსახლეობის	 უფრო	 მეტად	 ჩართულობა,	 რომ	 მაქსიმალურად	 იყოს
გათვალისწინებული	სოფლის	მოსახლეობის	აზრი.

დეპუტატის	 თქმით,	 სოფელში	 მნიშვნელოვან	 პრობლემად	 რჩება	 წყლის	 საკითხი.
ყოველ	 გაწვიმებაზე	 პრობლემა	 ექმნება	 წყლის	 სათავეს	 და	 საჭიროებს	 გაწმენდას.
აღნიშნულ	საკითხთან	დაკავშირებით	ინფორმირებულია	მუნიციპალიტეტის	მერიც	და
იგი	 იმედოვნებს,	 რომ	 ცენტრალური	 ხელისუფლების	 დახმარებით,	 მოხდება
აღნიშნული	 პრობლემის	 მოგვარებაც,	 ვინაიდან	 ადგილობრივი	 ბიუჯეტიდან
აღნიშნული	პრობლემის	გადაჭრა	ფაქტობრივად	შეუძლებელია.

სუფსის	მაჟორიტარმა	დეპუტატმა,	ია	მოქიამ	დიდი	პატივისცემა	გამოხატა	ლესის
მოსახლეობის	 მიმართ	 და	 აღნიშნა,	 რომ	 ლესის	 ადმინისტრაციული	 ერთეულის
მოსახლეობას	 ყავს	 გამორჩეული,	 შეუპოვარი	 და	 ძალიან	 აქტიური	 მაჟორიტარი
დეპუტატი,	 რომელიც	 თავდაუზოგავად	 ზრუნავს	 თავისი	 სოფლის	 მოსახლეობის
კეთილდღეობისთვის.

შეხვედრის	 დასასრულს	 ლესის	 მაჟორიტარმა	 დეპუტატმა,	 ელისო	 ჭიჭინაძემ
კიდევ	 ერთხელ	 მადლობა	 გადაუხადა	 თანასოფლელებს	 და	 განაცხადა,	 რომ
მომავალშიც,	 მისი	 უფლებამოსილების	 ფარგლებში	 მაქსიმუმს	 გააკეთებს	 იმისთვის,
რომ	 შეძლებისდაგვარად	 მოხდეს	 ყველა	 იმ	 პრობლემის	 მოგვარება,	 რომელიც
სოფლის	მოსახლეობას	აწუხებს,	როგორც	ინფრასტრუქტურული,	ასევე	სოციალური
კუთხით.

პატივისცემით,

ელისო	ჭიჭინაძე

ლანჩხუთის	მუნიციპალიტეტის	საკრებულო-საკრებულოს	წევრი


